
Þemað Þorri – Álfar - Tröll 

Þorralög - Krummalög 

Þorraþræll 

Nú er frost á Fróni,  

frýs í æðum blóð,  

kveður kuldaljóð  

Kári í jötunmóð.  

Yfir laxalóni  

liggur klakaþil,  

hlær við hríðarbyl  

hamragil.  

 

Mararbára blá  

brotnar þung og há  

unnarsteinum á  

yggld og grett á brá.  

Yfir aflatjóni  

æðrast skipstjórinn, 

harmar hlutinn sinn  

hásetinn. 

 

Horfir á heyjaforðann 

hryggur búandinn: 

,,Minnkar stabbinn minn, 

magnast harðindin. - 

Nú er hann enn á norðan, 

næðir kuldaél, 

yfir móa og mel 

myrkt sem hel. 

 

Bóndans býli á 

björtum þeytir snjá, 

hjúin döpur hjá 

honum sitja þá. 

Hvítleit hringaskorðan 

huggar manninn trautt; 

Brátt er búrið autt, 

búið snautt. 

 

Þögull Þorri heyrir 

þetta harmakvein 

gefur grið ei nein, 

glíkur hörðum stein, 

engri skepnu eirir, 

alla fjær og nær 

kuldaklónum slær 

og kalt við hlær: 

 

,,Bóndi minn, þitt bú 

betur stunda þú. 

Hugarhrelling sú, 

er hart þér þjakar nú, 

þá mun hverfa, en fleiri 

höpp þér falla í skaut. 

Senn er sigruð þraut, 

ég svíf á braut. 

 

 

 

 

 



Minni Kvenna 

Fósturlandsins freyja, 

fagra Vanadís, 

móðir, kona, meyja, 

meðtak lof og prís! 

Blessað sé þitt blíða 

bros og gullið tár: 

Þú ert lands og lýða 

ljós í þúsund ár. 

 

Minni Karla 

Táp og fjör og frískir menn 

finnast hér á landi enn, 

þéttir á velli og þéttir í lund, 

þrautgóðir á raunastund. 

Djúp og blá blíðum hjá 

brosa drósum hvarmaljós. 

Norðurstranda stuðlaberg 

stendur enn á gömlum merg. 

 

Ó, hangikjöt 

Ó , hangikjo t, o , hangikjo t, 

og ro fústappa, grænar baúnir, sú rhvalúr! 

Ó  hangikjo t, o , hangikjo t, 

og sviðasúlta, hrú tspúngar og harðfiskúr! 

Óg ha karl, og flatbraúð! 

Mé r finnst svo gott að borða allan þénnan mat! 

Óg ha karl, og flatbraúð! 

Mé r finnst svo gott að borða allan þénnan mat! 

 

 

Á þorrablóti er gleði og gaman 

Á  þorrablo ti ér gléði og gaman þéi, þéi, þo . 

Þa  syngja allir krakkarnir og borða þorramat, 

þa  mún rí kja gléði og gaman, allir hlæja og 

syngja saman, 

þéi, þéi, þo . 

 

Frost er úti 

Frost er úti fuglinn minn 

ég finn hvað þér er kalt. 

Nærðu engu í nefið þitt 

því nú er frosið allt. 

En ef þú bíður augnablik 

ég ætla að flýta mér 

og biðja hana mömmu mína 

um mylsnu handa þér 

En ef þú bíður augnablik 

ég ætla að flýta mér 

og biðja hana mömmu mína 

um mylsnu handa þér 

 

 

 

 

 

 

 

 

 

 

 

 



Krummi svaf í klettagjá 

Krummi svaf í klettagjá, 

kaldri vetrarnóttu á, 

::verður margt að meini:: 

Fyrr en dagur fagur rann, 

freðið nefið dregur hann 

::undan stórum steini.:: 

 

Allt er frosið úti gor, 

ekkert fæst við ströndu mor 

::svengd er metti mína.:: 

Ef að húsum heim ég fer 

heimafrakkur bannar mér 

::seppi´ úr sorp að tína.:: 

 

Öll er þakin ísi jörð, 

ekki séð á holtabörð 

::fleygir fuglar geta.:: 

En þó leiti út um mó, 

auða hvergi lítur tó; 

::hvað á hrafn að éta.:: 

 

Á sér krummi ýfði stél, 

einnig brýndi gogginn vel, 

::flaug úr fjallagjótum:: 

Lítur yfir byggð og bú 

á bænum fyrr en vakna hjú, 

::veifar vængjum skjótum.:: 

 

 

 

 

Sálaður á síðu lá 

sauður feitur garði hjá, 

::fyrrum frár á velli.:: 

Krunk, krunk, nafnar, komið hér, 

krunk, krunk, því oss búin er 

::krás á köldu svelli.:: 

 

Krummi krunkar úti 

Krummi krunkar úti, 

kallar á nafna sinn: 

"Ég fann höfuð af hrúti, 

hrygg og gæruskinn. 

:,:Komdu nú og kroppaðu með, 

krummi nafni minn.":,: 

 

Nú er úti norðanvindur 

Nú er úti norðanvindur 

nú er hvítur Esjutindur 

ef ég ætti úti kindur 

myndi ég láta þær allar inn 

elsku besti vinurinn. 

  :,: Umbarassa, umbarassa, umbarassassa :,: 

 

Upp er runninn öskudagur 

ákaflega skýr og fagur 

einn með poka ekki ragur 

úti vappar heims um ból 

góðan daginn - gleðileg jól. 

 :,: Umbarassa, umbarassa, umbarassassa :,: 

 

 



Elsku besti stálagrér 

heyrirðu hvað ég segi þér - 

þú hefur étið úldið smér 

og dálítið af snæri 

elsku vinurinn kæri. 

 :,: Umbarassa, umbarassa, umbarassassa :,: 

 

Þarna sé ég fé á beit 

ei er því að leyna 

nú er ég kominn upp í sveit 

á rútunni hans Steina 

Skilurðu hvað ég meina? 

 :,: Umbarassa, umbarassa, umbarassassa :,: 

 

Höfði stingur undir væng 

hleypur nú á snærið. 

Hún Gunna liggur undir sæng 

öll nema annað lærið. 

Nú er tækifærið. 

 :,: Umbarassa, umbarassa, umbarassassa :,: 

 

Krumminn á skjánum  

Krumminn á skjánum,  

kallar hann inn.  

Gef mér bita af borði þínu,  

bóndi minn!  

Bóndi svarar býsna reiður,  

burtu farðu, krummi leiður.  

Líst mér að þér lítill heiður,  

ljótur ertu á tánum,  

krumminn á skjánum. 

 

Göngum Göngum 

Göngum, göngum, göngum upp í gilið 

Gljúfrabúa til að sjá. 

Þar á klettasyllu svarti krummi 

Sínum börnum liggur hjá. 

 

Álfar -Tröll og dvergar 

Stóð ég úti í tunglsljóri (Álfareiðin) 

Stóð eg úti’ í tunglsljósi, stóð eg úti’ við 

skóg, 

stórir komu skarar, af álfum var þar nóg; 

blésu þeir á sönglúðra og bar þá að mér 

fljótt 

og bjöllurnar gullu á heiðskírri nótt. 

 

Hleyptu þeir á fannhvítum hestum yfir 

grund, 

hornin jóa gullroðnu blika við lund; 

eins og þegar álftir af ísa grárri spöng 

fljúga austur heiði með fjaðraþyt og söng. 

 

Heilsaði hún mér drottningin og hló að 

mér um leið, 

hló að mér og hleypti hestinum á skeið. 

Var það út af ástinni ungu sem eg ber? 

eða var það feigðin sem kallar að mér? 

 

 

 

 



Álfadrottningin  

Á álfaballi skal dansinn duna, álfar og 

menn um gólfið bruna! “Já, komið nú 

krakkar og dansið við mig, komið og 

dansið við mig.”  

Ó nei, ó nei, ó nei, við gerum það ei, 

dansaðu við þig sjálfa, því mamma og 

pabbi segja að við megum ekki dansa við 

álfa!  

 

Á álfaballi skal dansað lengi, það á við 

bæði um stúlkur og drengi! “Já komið nú 

krakkar og dansið við mig, komið og 

dansið við mig.”  

Ó nei, ó nei, ó nei, við gerum það ei 

o.s.frv.  

 

Æ, syngjum nú saman og dönsum, svo allir 

fari frá viti og sönsum. “Já komið nú 

krakkar og dansið við mig, komið og 

dansið við mig.”  

Ó nei, ó nei, ó nei, við gerum það ei 

o.s.frv.  

 

Það er hættulegt að dansa við álfa 

 

 

 

 

 

 

Það búa litlir dvergar  

Það búa litlir dvergar  

í björtum dal  

á bak við fjöllin háu  

í skógarsal.  

Byggðu hlýja bæinn sinn,  

brosir þangað sólin inn. 

 Fellin enduróma  

allt þeirra tal 

 

Búálfur á bænum er 
Hér búálfur á bænum er 

á bjálkalofti í dimmunni. 

hér búálfur á bænum er 

á bjálkaloftinu. 

Hann stappar fótum, hoppar hátt 

og haframjölið étur hrátt. 

Hér búálfur á bænum er 

á bjálkaloftinu. 

 

Tröllalagið / Risatröll 

Hérna koma nokkur risatröll,hó,hó!  

Þau öskra svo að bergmálar um fjöll, 

hó,hó!  

Þau þramma yfir þúfurnar,  

þá fljúga burtu dúfurnar  

en bak við ský er sólin hlý í leyni,  

hún skín á tröll,þá verða þau að steini. 

 



Hátt upp í fjöllunum  

Hátt upp í fjöllunum búa þrjú tröll 

Tröllapabbi, tröllamamma og litli trölli rölli 

Bú sagði tröllapabbi  

Bú sagði tröllamamma  

En hann litli trölli rölli sagði ekki neitt…. 

USSSSSS  

(það má líka segja BÚ hátt og hvellt) 

 

Ó Grýla  

Grýla heitir grettin mær,  

í gömlum helli býr,  

hún unir sér í sveitinni  

við sínar ær og kýr.  

hún þekkir ekki glaum né glys  

né götulífsins spé  

og næstum eins og nunna er  

þótt níuhundruð ára sé.  

Ó grýla, ó, Grýla, ó Grýla  

í gamla hellinum 

 

ÓLAFUR LILJURÓS 

Ólafur reið með björgum fram, 

villir hann, 

stillir hann 

hitti'hann fyrir sér álfarann, 

þar rauður logi brann. 

Blíðan lagði byrinn undan björgunum, 

blíðan lagði byrinn undan björgunum 

fram. 

 

Þar kom út ein álfamær, 

sú var ekki kristni kær. 

 

Þar kom út ein önnur, 

hélt á silfurkönnu. 

 

Þar kom út hin þriðja, 

með gullband um sig miðja. 

 

Þar kom út hin fjórða, 

hún tók svo til orða: 

 

Tröllungarnir 

Hjá veginum í vestur er virðulegur Álfasteinn, 

Og það er enginn efi að álfa býr þar sveinn 

Með eigin augum ég hef séð, 

Hans mömmu hengja þvott á tréð, 

En álfasystkyn átta hjá, með undrun horfa á. 

 

Í mánans milda skini,  

sér mamman rólar til og frá 

En pabbinn fer í fletið og festir blund á brá 

Úr glugga mínum greini eg það, 

Svo gríp ég kerti læðist að 

Og reyni að kíkja krakka á 

Þá hverfa tröllin smá  



Tröllafjör 

Er klukkan sló tólf 

kom tröllið í ljós,  

fyrst kom eitt og svo tvö og svo fleiri 

Þau komu fram út úr fjósum og hlöðum 

birtust svo öll í bunum og röðum  

tröllin á leið í fjör 

 

Þau tóku upp stein,  

kvisti og grein, snigla og pöddur úr skógi 

Settu í pottinn nornunum hjá 

Því tröll voru gestir og mat vildu fá 

Tröllin á leið í fjör 

 

Nornaslef og sniglaslím 

hor úr halakörtum 

Úldið vatn og gamalt lím 

Blandað við tröllavörtum 

 

Er klukkan sló tólf 

Kom tröllið í ljós 

Eitt og svo tvö og svo fleiri 

Þau stigu dans sem stjórnaði nornin 

Héldu sér fast í hala og hornin 

Og svo sungu tröllin sitt lag: 

La, la la la la la la LA la la la la la x2 

 

Er klukkan sló tólf 

Kom tröllið í ljós 

fyrst kom eitt og svo tvö og svo fleiri 

Þau stigu dans sem stjórnaði nornin 

Héldu sér fast í hala og hornin 

Og svo fóru tröllin að sofa! 

La, la la la la la la LA la la la la la 

Annað: 

Sigling 

Hafið bláa hafið hugann dregur, 

hvað er bak við ystu sjónarrönd? 

Þangað liggur beinn og breiður vegur; 

bíða mín þar æsku draumalönd. 

Beggja skauta byr 

bauðst mér ekki fyrr. 

Brunaðu nú bátur minn, 

svífðu seglum þöndum, 

svífðu burt frá ströndum, 

fyrir stafni haf og himininn. 

 

Bátasmiðurinn 

Ég negli og saga 

og smíða mér bát 

og síðan á sjóinn 

ég sigli með gát. 

 

Og báturinn vaggar 

og veltist um sæ. 

Ég fjörugum fiskum 

með færinu næ. 


